Izvod iz izvještaja (dio koji se odnosi na ispunjavanje propisanih uslova za izbor)

ELEKTROTEHNIČKI FAKULTET
UNIVERZITETA U SARAJEVU

Broj:

Datum: 26.04.2022. godine

Komisija za pripremanje prijedloga za izbor akademskog osoblja u naučnonastavno zvanje asistent za naučnu oblast “Računarstvo i informatika“ na Odsjeku za računarstvo i informatiku, za prijem u radni odnos s punim radnim vremenom (jedan izvršilac), u sastavu:
red. prof. dr Kemal Hajdarević, dipl. ing.el. (naučna oblast “Računarstvo i informatika“),  predsjednik
vanr. prof. dr Samir Omanović, dipl. ing. el. (naučna oblast “Računarstvo i informatika“), član
vanr. prof. dr Vensada Okanović, dipl. ing. el. (naučna oblast “Računarstvo i informatika“), član 
VIJEĆU ELEKTROTEHNIČKOG FAKULTETA
S A R A J E V O
Odlukom Vijeća Univerziteta u Sarajevu - Elektrotehničkog fakulteta, broj 01-2000/22, od 12.04.2022. godine, imenovana je Komisija (u gore navedenom sastavu) za pripremanje prijedloga za izbor jednog izvršioca u naučnonastavno zvanje asistent za naučnu oblast “Računarstvo i informatika” na Odsjeku za računarstvo i informatiku, za prijem u radni odnos s punim radnim vremenom, o čemu podnosi sljedeći:
I Z V J E Š T A J
A) PODACI
Na raspisani konkurs objavljen dana 24.03.2022. godine u  dnevnom listu “Dnevni avaz” i na web stranici Univerziteta u Sarajevu - Elektrotehničkog fakulteta za izbor akademskog osoblja u naučnonastavno zvanje asistent za naučnu oblast “Računarstvo i informatika”, u radni odnos sa punim radnim vremenom – 1 izvršilac, na Odsjeku za računarstvo i informatiku, u datom roku su se prijavila dva kandidata:
1. Damir Pozderac, magistar elektrotehnike-diplomirani inženjer elektrotehnike, odsjek Računarstvo i informatika
2. Zerina Ramić, magistar elektrotehnike-diplomirani inženjer elektrotehnike, odsjek Računarstvo i informatika
Kandidatkinja Zerina Ramić je 12.04.2022. godine putem protokola Elektrotehničkog fakulteta podnijela zahtjev za povlačenje prijave na konkurs za izbor akademskog osoblja broj 01-1981/22, pa prijavu ove kandidatkinje Komisija neće razmatrati. 
Viša stručna saradnica za personalne i opšte poslove je sačinila potvrdu o blagovremenosti i potpunosti (urednosti) prijava na raspisani konkurs broj: 09-1954/22 od 11.04.2022. godine i konstatovala da je:
- Prijava kandidata Damira Pozderca zavedena pod brojem 01-1922/22 od 08.04.2022. godine blagovremena i potpuna (uredna) u skladu sa uslovima utvrđenim Konkursom.
1) Damir Pozderac
Biografski podaci
Damir Pozderac je rođen *** Dio podataka naveden u Izvještaju Komisije. Po završetku srednjoškolskog obrazovanja upisuje se na Univerzitetu u Sarajevu – Elektrotehnički fakultet, na kome je završio:
· Prvi ciklus studija, 12.09.2019. godine i stekao zvanje bakalaureat/bachelor-inženjer elektrotehnike, Odsjek za računarstvo i informatiku, s prosječnom ocjenom 8,31. 

· Drugi ciklus studija, 20.09.2021. godine i stekao zvanje magistar elektrotehnike-diplomirani inženjer elektrotehnike, Odsjek za računarstvo i informatiku, s prosječnom ocjenom 9,39. 

U biografiji kandidat navodi da je na Univerzitetu u Sarajevu – Elektrotehničkom fakultetu, Odsjeku za računarstvo i informatiku bio angažovan kao demonstrator na predmetima: Frontend web tehnologije, Backend web tehnologije, Web tehnologije, u periodu 2020-2021, i da je bio praktikant u polju mašinskog učenja u firmi  Infobip d.o.o., Sarajevo, u periodu 2019-2020. Od stranih jezika kandidat se aktivno služi engleskim, njemačkim i talijanskim jezikom.
Kandidat je objavio naučnoistraživački rad na konferenciji za koji je priložio ispis iz baze IEEE Xplore:
· I. Prazina, E. Kovač, D. Pozderac, Z. Ramić, V. Okanović, E. Cogo, Testing Web Page Layouts Using Galen Framework Tests Generated By The Mockup Tool, 27th Telecommunications Forum (TELFOR), Belgrade, Serbia, November 26-27, 2019., IEEE

B) PRIJEDLOG SA OBRAZLOŽENJEM
Komisija je razmotrila i ocijenila prijavu kandidata referirajući se na:
1. Članove Zakona o visokom obrazovanju Kantona Sarajevo (Službene novine Kantona Sarajevo, br. 33/17):
· Član 96. (Uslovi za izbor u naučnonastavna zvanja), tačka a): "Uslovi za izbor u naučnonastavna zvanja su - asistent: završen ciklus studija koji se vrednuje sa najmanje 300 ECTS bodova i sa najnižom prosječnom ocjenom 8 ili 3.5";
· Član 119. (Izbor člana akademskog osoblja), stav (1): ''Član akademskog osoblja se bira za naučnu/umjetničku oblast ili za nastavni predmet odnosno grupu nastavnih predmeta u okviru naučne/umjetničke oblasti. Broj naučnih/umjetničkih oblasti za koje se može izvršiti izbor člana akademskog osoblja utvrđuje se statutom visokoškolske ustanove'';
2. Član Statuta Univerziteta u Sarajevu:
· Član 194. (Uvjeti za izbor u nastavno-naučna zvanja), stav (1) tačka a): ''Uvjeti za izbor akademskog osoblja u nastavno-naučna zvanja na Univerzitetu su - asistent: odgovarajući univerzitetski stepen sa najmanje 300 ECTS bodova i najnižom prosječnom ocjenom 8 ili 3,5”;
Na osnovu uvida u priloženu dokumentaciju i navedenih podataka kandidata, našeg ličnog uvida u cjelokupni nastavni, naučnoistraživački i stručni rad kandidata, te na osnovu Potvrde o potpunosti/blagovremenosti prijave na raspisani konkurs broj: 09-1954/22 od 11.04.2022. godine, Komisija za pripremanje prijedloga je, referirajući se na citirane članove Zakona o visokom obrazovanju Kantona Sarajevo i Statuta Univerziteta u Sarajevu mišljenja da prijavljeni kandidat Damir Pozderac:
1. Ispunjava formalno-pravne uslove za izbor u nastavnonaučno zvanje asistent, shodno navedenim članovima Zakona o visokom obrazovanju i Statuta Univerziteta u Sarajevu
2. Ima iskustvo u izvođenju nastave na Univerzitetu u Sarajevu - Elektrotehničkom fakultetu, obzirom da je bio aktivno uključen u nastavni proces obavljajući ulogu demonstratora na predmetima oblasti “Računarstvo i informatika” na koju je raspisan konkurs
3. Pokazao sklonost ka naučnoistraživačkom radu (ima objavljen rad na IEEE međunarodnoj konferenciji)
Na osnovu izloženog, Komisija za pripremanje prijedloga za izbor akademskog osoblja u
naučnonastavno zvanje asistent, jedan (1) izvršilac, za naučnu oblast "Računarstvo i informatika" na Odsjeku za računarsvo i informatiku, za prijem u radni odnos sa punim radnim vremenom jednoglasno predlaže Vijeću Univerziteta u Sarajevu - Elektrotehničkog fakulteta da se kandidat:

Damir Pozderac, magistar elektotehnike-diplomirani inženjer elektrotehnike
izabere u naučnonastavno zvanje asistent, u radni odnos sa punim radnim vremenom, za oblast “Računarstvo i informatika” na Odsjeku za računarsvo i informatiku.
Sarajevo, 26.04.2022. godine

